
D [SEHI-14 IR TAT B O 7o O LU IR L ORRE % F 4 Z & & 3%, dorgi amban bime, tulergi
golo be dasara jurgan i aliha amban,amban karantu sei gingguleme wesimburengge hese be baifi,ba
tuwanabuki sere jalin. amban be tuwaci,kalkai lobdzang noyan i karahtila taiji i amba jui batma weijeng
noyan i jui gumbusihi taiji i hoki duin tanggii haha.jasaktu han i elbehei taiji i hoki sunja tanggii dehi sunja
haha.ergemsi taiji i hoki uyunju haha.mergen noyan i omolo culum taiji i hoki susai haha.sonom weijeng
taiji i jui basudai taiji i juwe tanggii haha.nomci ahai taiji i hoki emu tanggi haha.uheri emu minggan ilan
tanggii jakiinju sunja haha de ba bure unde.jai ere jergi dahame jiderengge lakcarakti.esede bure sula ba
akii.karun i tule bisire babe tuwaci ilan urat i juwan emu karun i tule ba akd jasak i sengge taiji,duin juse
juwe sunit i karun i tule muke haji bime,karun be amasi fesheleci,sicing fetere oklor i ba dosimbi.juwe
abaga,juwe hoocit i karun i tule dari gangga, cinu i bira,toolai bira,ilan i hobdutu Seri ilan nuhes i Seri
bi,amasi fesheleci colhorome tucimbime,kalka hanci.ujumucin i cecen cin wang ni karun i tule ba
akii.sereng erdeni beilei karun i tule ilan tasihai omo,ere omo i tule inenggi dulin on i amala buir i omo bi
sembi.ere ba kalka de hanci bime colhorome tucimbi.uttu be dahame amban be hese be baifi,juwe jugin i
ba sara juwete hafasa be hiidun taktirafi,non i birai bajila korcin i juwe giisa bi.erei Surdeme bisire sula babe
tuwabuki.jai moltosi dukai tulergi hantemur ci casi nicuhun durbil de isitala fafulaha bai Surdeme,gurun
nukteci ojoro ba inu bi.ba baharakii be dahame,ere fafulha bai Surdeme nukteci ojoro babe inu futalafi
gajikini.jai ordus i ninggun giisa de htiwang ho bira i mudan i dorgi babe buhebi.futalaha ba akii.ordus de
joriha baci tulgiyen,htiwang ho birai mudan i dorgi ning hiya de isitala sula ba inu bi.ere sula bisire bade
gurun teci ojoro muke bisire akll be tuwafi jikini isinjiha manggi.ice jihe urse de icihiyame tebure jalin
gisurefi wesimbuki sembi.erei jalin gingguleme wesimbuhe hese be baimbi.

